ÅRSMELDING FOR NJARDAR/TYSNES FOR 2016

Styret i 2016:

Leiar: Helge Hauge attval eitt år

Nestleiar: Mariann Ebbesvik, ikkje på val

Styremedlem: Terje Vevatne, attval to år

Styremedlem: Silje Epland Hansen, ikkje på val

Styremedlem: Thomas Hagen, ny to år

Vara valde for eitt år:

Ole Christian Kjerrgård

Elin Iren Siglevik

Styret har hatt sju møte i meldingsåret.Samarbeidet i styret har vore godt, men mest alle i styret er aktive i ulike samanhengar, noko som har gjort det vanskeleg å samla heile styret. Styret har fordelt oppgåvene slik at ein har hatt ansvar for konkrete område. Dette har fungert godt. Klubben har ikkje sportsleg leiar, men Ronny og Geir har teke ansvar for mykje av koordineringa innan barnefotballen.

 Framleis har styret saker som går på ferdiggjering av området rundt kunstgrasbanen. Elles har det vore det sportslege samt arrangement som har vore på sakskartet.

Sportsleg arbeid:

Njardar/Tysnes hadde heile 15 lag påmeldt i serien i år, og for første gong på fleire år har klubben ikkje måtta trekkja lag frå serien. 

Senior: A-laget har hatt sin beste sesong på mange år. Arild og Tobben har gjort ein framifrå innsats med å skapa godt miljø og ikkje minst utvikla laget positivt. Styret er glad for at dei har teke på seg å trena laget også i 2017. Fleire spelarar har vendt tilbake til Njarda/Tysnes etter å ha spelt i andre klubbar, og dette vitnar om at det har vorte attraktivt å spela for Njardar/Tysnes. Elles viser me til årsmeldinga frå trenarane.

Klubben meldte ikkje på damelag i år.  Det er nokre damer som ønskjer å spela fotball, men ein del av desse spelar også handball, og då vert handballen prioritert. Styret har ikkje gjeve opp håpet om å kunna stilla sjuarlag framover.

Ungdomsfotball: Njardar/Tysnes stilte 11ar-lag i G 16 og 9 (7) i G 13. Klubben stilte ikkje lag i jenteklassen.

Nokså overraskande vart det grunnlag for 11ar-lag i G 16. Tre spelarar frå Strand-Ulv meldte overgang under førsetnad at det vart 11ar-lag. Då desse var G 14 sleit klubben med å få spelarar til eit sjuarlag.  I vår gjekk det greitt å stilla lag, men i haust vart det verre. Til ein kamp reiste laget med ti spelarar. 

I G 13 meldte klubben på niar-lag, men i haust vart dette redusert til sjuar-lag. Mange av kampane vart målrike, og laget hevda seg godt i avdelinga. Her har klubben fleire talent som me må ta vare på.

Barnefotball: Det er kjekt å sjå den yrande aktiviteten som er når laga i barnefotballen har trening og kamp. Klubben er heldig som har mange foreldre som tek på seg trenar og leiaransvar. Laga har stor sportsleg framgang, og like kjekt å sjå er at det sosiale fungerer så godt .Inntrykket er at dei unge kosar seg på fotballbanen.  Det er ei viktig side ved barnefotballen. Alle dei flinke og engasjerte trenarane og leiarane gjev håp om ei god framtid for fotballen i Njardar/Tysnes. .Styret rettar ei takk til alle dei som tek på seg oppgåver i barnefotballen.

Jentefotballen har fått ein oppsving dei siste åra, og i år var fire lag med i serien.

Årsmøtet i Njardar/Tysnes har ikkje klart å finna ein person som vil vera sportsleg leiar. Ronny Hagen og Geir Austvik har likevel koordinert og organisert arbeidet i barnefotballen slik at det har fungert godt. 
SFO: Også i 2016 fekk Njardar/Tysnes tilskot frå Hordaland fylkeskommune og Tysnes kommune til aktivitet i SFO. Det gode arbeidet som klubben har gjort i SFO, vart vidareført i 2016, om enn i litt mindre skal enn tidlegare.Klubben haustar mykje vellæte for arbeidet som trenarane legg ned i dette arbeidet. 

Integrering: Det kjem heile tida nye familiar og einslege flyttande til Tysnes. For at desse skal verta godt integrerte i Tysnesamfunnet, er det viktig at lag og organisasjonar tek i mot desse og gjev dei tilbod om å verta ein del av fellesskapen. Dette har me vore medvitne på gjennom året, og i haust tok Geir Austvik på seg å vera klubben sin koordinator særleg innan barnefotballen. Klubben bør også ha ein koordinator retta inn mot flyktningane. 

I søknaden til kommunen la klubben vekt på at me ønskjer å driva god integrering.

Tysnes Sparebank Cup

Talet på lag i Tysnes Sparebank Cup synest å ha stabilisert seg. For ein del er dette  eitt avhøgdepunkta i sommarferien,Nokre lag er med for å ha det kjekt, medan andre kjem for å vinna. Også i 2016 klarte laget å avvikla cupen utan alvorlege skadar. Sportsleg vart cupen vellukka, men som alltid er det veret som bestemmer kor godt me kjem ut økonomisk. 
Nils Eivind Hansen har vore cupgeneral alle dei tjue åra. Han har lagt ned ein formidabel innsats for å få alt til å klaffa. 2016 var det siste året med han som sjef, og under cupen var det ei samling der han vart takka for innsatsen, og frå styret fekk han ein gåvesjekk,

Tine fotballskule

Ronny Hagen har teke ansvar for Tine fotballskule som vart arrangert dei siste dagane før skule slutta i juni. Rundt 90 unge deltok, og det var eit yrande liv på Reiso deese tre dagane. Ronny organiserte dette på ein framifrå måte, og med hjelp av seniorspelarane fekk dei unge oppleva glede og god instruksjon.

Anlegg:

Grasbanen vart berre brukt til Tysnes Sparebank Cup og trening i 2016. Bruken står ikkje i høve til alt arbeidet Nils Eivind gjer med banen. Målsetjinga var at me skulle løfta banen, ha på sand og så i etter cupen, men veret sette ein stoppar for dette. Slik banen er no, er han ikkje god nok til å spela kampar på, og det må vera ei prioritert oppgåve i 2017 å rusta opp banen. Styret kan ikkje sjå at det er eit alternativ å gjera banen om til kunstgras. Målsetjinga må vera å gjera banen så god at laga vil spela kampar på grasbanen.

Anlegget rundt kunstgrasbanen bør verta ferdig i 2017. Styret reknar med at sikringsgjerder bak mål er på plass innan årsmøtet. Vidare har styret bestemt at vegen frå løpebanen og opp, parkeringplassen og området oppe rundt banen skal asfalterast. Kommunen eig banen og vil gjera arbeidet, men klubben vil betala det meste av utgiftene.. 

Tysnesfest.

Då klubben kutta ut basaren, var målet å skaffa dei same inntektene som vakter under Tysnesfest. Vidare er det viktig at klubben er synleg ved dette arrangementet, blant annna sponsorar merka seg dette. Det gjekk ut oppmoding om at alle måtte medverka, men som vanleg var det i stor grad godt vaksne som meldte seg. Mariann Ebbesvik tok på seg ansvaret med å rekruttera og halda orden på Njardar sine vakter. I år kom me ut med over førti vakter. 

Økonomi

Når me skriv årsmeldinga, er ikkje det økonomiske resultatet klart, men me kan slå fast at klubben har ein sunn økonomi. Gode sponsorinntekter saman med bl. a. grasrotandel og økonomiske tilskott har gjeve det mogleg for klubben å investera i området ved kunstgrasbanen, og likevel ha eit godt økonomisk armslag 

Sluttord

Aldri har aktiviteten vore større i Njardar/Tysnes. Målet har alltid vore å gje dei som ønskjer å spela fotball, eit tilbod i Njardar/Tysnes. Ikkje minst takka vera mange frivillige som stiller som trenarar og lagleiarar er det mogleg for klubben å gje dette tilbod. Styret rettar ei stor takk til alle frivillige i klubben.

Det er også svært gledeleg at det har kome ein god giv inn i seniorfotballen. Små marginar hindra opprykk i år, men laget satsar for å oppnå det i 2017.  

Klubben står også overfor utfodringar. Fleire sponsoravtalar gå ut i år, og styret må ha fokus på å få nye avtalar i 2017. Ein person eller ei lita gruppe må få ansvar for dette arbeidet.

Uggdal,

Helge Hauge                    Mariann Ebbesvik                          Terje Vevatne

                      Silje Epland Hansen                      Thomas Hagen      
